
10 Wann seine schwachheit nicht gehabt die iiberhand/
Das hat er recht bezeugt bey seinem todt und leben/
Die jhm der liecbe Gott sanfft und geduldig geben, [P iij r]
Jm siebenzenden Jahr? hat er sein lauff vollend/
Gott hat gerifien jhn aus dieser welt elend/
Vnd in der Himmel Reich aus gnaden hoch versetzet/
Da er jetzt aller quahl gar reichlich wird ergetzet/
Der er hier viel ausstund/ fieng zeitlich damit an/
Weil stracks im ersten Jahr der unfall jhn stieff an:
Nicht daf er ungesund auff erden war gekommen'?/
Oder man hett gespart/ was jhm kont bringen frommen/
Nein daran mangelts nicht/ der stof kam ohngefehr/
Der hat jhm auch gemacht sein gantzes leben schwer:
Fiinff mond war er noch nicht/ und fieng bald an zu siechen/
Also auch stracks darauff die Fieber sich einschliechen/
Die kamen alle Jahr''/ wehrten doch nicht gar lang/
Jm fiinfften'? aber erst wurd jhm recht angst und bang/
Drey wochen lag er da an eim stetigen Fieber/
Vnd als sein lehrer todt/ giengs ohn mehr weh voriiber.
Jm zehnden'? stief jhn an die letzte kranckheit'* schwer/
Die machet jhn krafftlof3/ und seinen leib gantz leer/
Der wurd von tag zu tag schwecher und ausgezehret/
Vnd durch viel artzeney dem iibel nicht gewehret/
Zwen Sawerbrunnen frisch/ Willungen'® und Schwalbach
Die thaten jhm zwart wohl/ und gaben gut gemach:
Als auch zwey Bider warm/ das Carlsbad'® und Wilbaden/
Doch der beschwerung seyn mochten jhn nicht entladen/
Die hatt er sieben Jahr/ daran im selben starb/
Vnd an stat steter pein ewige frewd erwarb:
Mich aber hat er hier trawrig ohn frewd gelassen/
Dem es sehr schwer kémpt an sich in gedult zu fassen.
Leicht man vergisset nicht sein eigen fleisch und blut/
Wann Gott mit seiner gnad uns nicht beystehen thut/
Der wird mich trésten auch/ zu sich er jhn genommen/
Er machets alles wohl zu unserm heil und frommen. [P iij v]
Jhm sey danck/ o mein seel/ ob gleich mein fleisch spricht nein/
Sag du doch es gescheh/ o HErr/ der wille dein/
O HErr dein willen dein thu willig untergeben
Jch meinen willen all/ mein und der meinen leben/
Jch wart nun mit geduld/ wann nach dem willen dein
Jech frolich dermahleinst bey dir und jhm werd seyn.
Jn def dir/ liebster Sohn/ dem ewig wohl geschehen/
Sey besser als uns hier/ die wir kein lust mehr sehen/
Weil du von uns hinweg/ bif} vnser lebens ziel
Vns Gott verkiirtzend uns zu sich auch nehmen wil.




